
PREDGOVOR

Ova knjiga ima za cilj da objasni osnovne metode i sredstva koji se primjenjuju u planiranju i analizi troškova 
poljoprivredne proizvodnje, kao i da pruži neophodnu teorijsko-metodološku podlogu za pripremanje odluka 
u poljoprivrednoj djelatnosti, odnosno za ekonomsku analizu u poslovanju poljoprivrednih gazdinstava. Knji-
ga je prije svega namijenjena studentima Poljoprivrednih i Ekonomskih fakulteta koji izučavaju problematiku 
troškova, kalkulacija, ocjene investicija, kao i analizu poslovanja poljoprivrednog gazdinstva.

Knjiga je tako koncipirana da sadrži dva osnovna dijela. Prvi dio se bavi teorijom troškova i kalkulacija, dok 
drugi dio predstavlja katalog kalkulacija sa konkretnim primjerima iz prakse.

Analiza proizvodnje i troškova na poljoprivrednim gazdinstvima omogućava razmatranje stepena uspješnosti 
poslovanja, te daje opcije i mogućnosti kako da se poboljša dostignuti nivo uspješnosti ostvarenih rezultata. 
Zadatak teorije troškova i kalkulacija je da istraži i objasni bitne ekonomske probleme koje svakodnevno 
rješavaju poslovni subjekti tržišnog privređivanja, kao i nositelji ekonomske politike koji se u svom djelovanju 
susreću s pitanjem izbora mjera djelovanja na funkcioniranje pojedinih dijelova poljoprivredne proizvodnje.

Sadržaj ove knjige obuhvata brojna pitanja ekonomske teorije i probleme poljoprivredne prakse, među kojima 
su najznačajnija ona pitanja koja se odnose na faktore proizvodnje, odnos količine uloženih resursa i dobijenih 
proizvoda, strukturu troškova, odnos troškova i prihoda, ključnih odluka o proizvodnji i cijenama, mjerenje 
poslovnog uspjeha i sl. Pritom je u svakom od tih pitanja naglasak na primjeni osnovnih ekonomskih principa 
u posebnim uvjetima poljoprivredne proizvodnje.

U knjizi se ekonomska pitanja razmatraju sa teorijskog aspekta, ali i kroz praktične primjere ključnih grana 
poljoprivredne proizvodnje. S obzirom na specifičnosti poljoprivredne proizvodnje, a radi jasnijeg tumačenja 
i lakšeg razumijevanja faktora koji utiču na njezinu učinkovitost (efektivnost), uz kraća teorijska obrazloženja 
u knjizi su korišteni i primjeri iz prakse, jednostavni kvantitativni modeli, te grafički prikazi. 

Knjiga po svom sadržaju odgovara planu i programu modula (predmeta) koji se slušaju na Poljoprivrednim 
i Ekonomskim fakultetima. Na Poljoprivrednim/Agronomskim fakultetima sadržaj knjige odgovara moduli-
ma: “Troškovi i kalkulacije”, “Planiranje poljoprivredne proizvodnje” i “Ocjena investicija u poljoprivredi”. 
Na Ekonomskim fakultetima knjiga većim dijelom odgovara sadržaju modula “Mikroekonomija”. Imajući 
to u vidu, Senat Univerziteta “Apeiron” Travnik je donio odluku da je ova knjiga univerzitetski udžbenik 
i da se koristi kao osnovna literatura na Fakultetu poslovne ekonomije, i to na Studijskom programu za 
agromenadžment, kod izučavanja nastavnih disciplina pokrivenih modulima (predmeta) “Teorija troškova i 
kalkulacija”, „Projektovanje u agrobiznisu” i „Upravljanje projektnim ciklusom u agrobiznisu”

Ova knjiga  je nastala kao  rezultat  višegodišnjeg rada autora  u nastavi na Poljoprivredno-prehrambenom  
fakultetu u Sarajevu, Agronomskom fakultetu u Zagrebu, Ekonomskom fakultetu u Tuzli, Otvorenom Uni-
verzitetu „Apeiron” Travnik kao i na Institutu za ekonomiku poljoprivrede Beograd. Isto tako knjiga je plod 
naučno-istraživačkog rada autora i rada u praksi na projektima u kojima su vršena istraživanja. Stoga je ona 
koautorsko djelo pet autora u redakciji doc. dr. sc. Ferhata Ćejvanovića.

Autori izražavaju zahvalnost svima onima koji su dali doprinos u stvaranju ove knjige, a posebno se zah-
valjuju recenzentima knjige: dr.sc. Martinu Frick, Montana State University, USA; doc.dr. sc. Zijadu Džafiću, 
BiH; doc. dr. sc. Hasanu Mahmutović, BiH; prof. dr. sc.  Zorici Vasiljević, Srbija.

      Tuzla-Beograd-Zagreb-Travnik-Sarajevo, 2010. godine                                                   Autori    

